
Lub Nroog Milwaukee Qhov Kev Xaaj Tshiab Rau Ntu 6  

 

MILWAUKEE – Lub lim piam no cov ntaub ntawv qhia hais tias nyob rau hauv 7 hnub twg tus mob 

COVID-19 nqis me ntsis lawm, tab sis lub hom phiaj tseem nyob rau qhov “kis mob ntau heev” hos qhov 

kuaj ntau muaj mob nyob rau qhov “kis mob ntau tsawv”. Lub lim piam no nyob hauv 7 hnub twg muaj 

111.3 tus neeg muaj mob nyob ntawm 100,000 tus neeg, txo lo ntawm 127.1 tus neeg lub lim piam tag 

los, hos nyob hauv 7 hnub twg feem puas ntawm cov neeg kuaj tau muaj mob txo ntawm 5.8% los rau 

5.0% lus lim piam no. Tsis tas li xwb, 30.8% ntawm cov neeg laus hnub nyug 16 xyoo rov sauv twb txhaj 

2 koob tshuaj tag lawm. 

 

“Txawm hais tias lub lim piam no tsis muaj mob coob lawm los,” tus Thawj Tswj Commissioner Kirsten 

Johnson hais. “Txoj kev txhaj tshuaj yog qhov zoo tshaj plaws kom lub ciaj ntuj sov no tsis txhob tas 

npog qhov ncauj qhov ntswg, sib sau ua ke tau coob, thiab muaj kev nyab xeeb. Muaj chaw txhaj tshuaj 

thiab muaj tshuaj nyob thoob plaws lub nroog, peb xav nqua hu txhua tus pej xeem hauv Milwaukee nrog 

rhuav tshem COVID thiab txhaj tshuaj.” 

 

Hnub Sunday, 5 Hlis Ntuj tim 2, yog hnub kawg rau FEMA txhaj tshuaj nyob rau ntawm Wisconsin 

Center. Pib lub lim piam tom ntej no mus, cov sij hawm nyob rau ntawm Wisconsin Center yuav yog 

Monday txog Friday, 9 a.m. txog 5:30 p.m. thiab Saturday thaum 9 a.m. txog 3:30 p.m. txog rau hnub 

kawg rau lub 5 Hlis Ntuj tim 28. Thaum lub chaw no kaw lawm, Health Department yuav los xyuas txog 

kev tawm mus txhaj tshuaj nyob rau tej thaj chaw hauv Milwaukee.    

 

Hnub Saturday, 5 Hlis Ntuj tim 1, Milwaukee Health Department yuav txhaj tshuaj rau cov neeg tuaj 

koom Voces de la Frontera hnub May Day Community Block Party thaum 10 a.m. txog 12 p.m. nyob rau 

sab nraum zoov ntawm Voces lub tsev tshiab nyob ntawm 733 W. Historic Mitchell Street. 

 

Hnub Sunday, 5 Hlis Ntuj tim 2, cov neeg mus saib Milwaukee Bucks pov npas thaum 2:30 p.m. yuav 

muaj sij hawm txhaj tau tshuaj nyob rau ntawm Fiserv Forum. 

 

Yuav rov qab muaj kev txhaj tshuaj nyob rau ntawm Ascension All Saints thaum 1 p.m. txog 5 p.m. rau 

hnub Wednesday, 5 Hlis Ntuj tim 5. Lub chaw txhaj tshuaj no nyob ntawm 2400 W. Villard Avenue, qhib 

txhua hnub Wednesday thiab tsis tas teem sij hawm los tau. 

 

Hnub Friday yuav los no, 5 Hlis ntuj tim 7, VISIT Milwaukee thiab Milwaukee Health Department yuav 

npaj ib hnub los txhaj tshuaj rau cov neeg ua hauj lwm txais qhua nyob rau hauv cov tsev so thiab cov 

chaw ua zaub mov noj muaj nyob ntawm Wisconsin Center thiab thov nqua hu cov neeg mus txhaj tshuaj. 

VISIT Milwaukee yuav muab nyiaj gift cards txog $1,000 uas coj mus siv rau ntawm cov chaw so thiab 

chaw ua zaub mov noj muag ua paj tshab rau cov neeg tuaj txhaj tshuaj. Thaum nyiaj tag lawm yuav tsis 

muaj muab ntxiv. Ntxiv mus, yuav muaj 2 qho paj tshab rau 2 tus neeg muaj hmoo uas rov qab tuaj mus 

txhaj koob tshuaj thib 2 rau lub 5 Hlis Ntuj tim 28 uas ib tug twg yuav tau $500.  

 

Thaum lub lim piam no pib, CDC tau tshaj tawm hais tias cov neeg uas txhaj tshuaj puv lawm tsis tas 

npog qhov ncauj qhov ntswg thaum nyob nraum zoov, tab sis yuav tau ceev faj hais tias txua tus – cov 

neeg uas txhaj tshuaj tag lawm los yog cov tseem tsis tau txhaj – yuav tau npog qhov ncauj qhov ntswg 

thaum nyob rau tej qhov chaw muaj neeg coob nyob nraum zoov, xws li tej chaw ua sport los yog muaj 

kev ua si lom zem. Tam sim no, Milwaukee Health Department txoj cai npog qhov ncauj qhov ntswg 

tseem nyob li qub, tab sis tau muaj kev sib tham txog yuav muab txoj cai no hloov lawm. Milwaukee 

Health Department tab tom nrog cov thawj coj Common Council sib tham txog tus txheej txheem thiab 

ntsib nrog cov pej xeem los xyuas seb txoj kev twg yog txoj zoo tshaj.  

 

Hauv qab no yog lub Hom Phiaj uas yuav coj tau peb lub Nroog ib ntus mus rau ib ntus thiab qhia txoj qhov 

peb yuav rov qab qhib dua.  

  

 
 

Lub Nroog Milwaukee cov kev qhia hais txog Coj Milwaukee Mus Yav Tom Ntej Kom Muaj Kev Nyab 

Xeeb hloov txhua lub lim piam thiab muaj nyob online ntawm milwaukee.gov/coronavirus. 

